
ՆԵՐԱԾՈՒԹՅՈՒՆ 

Սույն աշխատության նպատակն է լուսաբանել ժամանակակից դպրոցական 
գրադարանի դերն ու տեղը այսօրվա կրթական համակարգին համահավասար: 
Պետք է ընդունենք, որ տեղեկատվական միջոցների հեղափոխության մեր դարում 
գրադարաններն այլևս սոսկ «գրքերի դարակներ» չեն, այլ՝ «տեղեկատվության»: 
Այդ իսկ պատճառով ժամանակակից դպրոցական գրադարանը պետք է դառնա 
տեղեկատվական և գրադարանային գլոբալ ցանացերի մի օղակ՝ ուղեցույց 
աշակերտին ՝ չմոլորվելու արագ զարգացող այս աշխարհում:  
Այսօրվա մեր գրադարաններից շատերը աշակերտի համար այն վայրն են, 
որտեղից մինչև ուսումնական տարվա ավարտը ընդամենը դասագիրք են 
ստանում:  Պետք է վերակենդանացնել գրադարանը, նոր շունչ ու որակ հաղորդել 
նրան, աշակերտը պետք է ձգտի գրադարան մտնել, սիրով օգտվել դրանից: Իմ 
աշխատության մեջ ես փորձել եմ ցույց տալ նախագծեր, առաջարկներ՝ մեր                   
առջև դրված խնդրին ճիշտ լուծում տալու համար: 

ԳԼՈՒԽ 1: ԺԱՄԱՆԱԿԱԿԻՑ ԴՊՐՈՑԱԿԱՆ
 ԳՐԱԴԱՐԱՆ 

1.1 Գրադարան՝ մարդկային հոգու գանձարան 

Գրադարանները՝ որպես գրավոր հուշարձանների պահոցներ, գոյություն են ունեցել 
հազարամյակներ ի վեր: Գրադարան անվանումը ծագել է biblion (գիրք), theke 
(գրապահոց) բառերից և բառացիորեն նշանակում է bibliotheke (գրապահոց): 
Գրադարանները ստեղծվել են մարդու կողմից և նախատեսված են մարդու համար: 
Գրադարանների միջոցով է իրականացվում մշակութային արժեքների պահպանման 
գործընթացը: Մարդկության մտքի զարգացման պատմությունն ու թռիչքն 
ամբողջովին կապված է գրքի և գրադարանի հետ: Գրադարանները ծառայում են 
մարդկության զարգացմանը: 
Անգամ այս դարաշրջանում, երբ էլեկտրոնային հարթակն ամեն ինչին փոխարինելու է 
եկել, գրադարաններն ու գրքերն իրենց տեղը ամենևին չեն զիջում էլեկտրոնային 
գրքերին: Այսօր ավելի շատ ընթերցվում են ժամանակակից գրվածքներ, հայ 
դասականներ, ծրագրային գրականություն, պատմավեպեր: Բացի այդ յուրաքանչյուր 
ընթերցող ունի իր նախասիրությունը: 
Դպրոցական գրադարանն այսօր միայն գրքերով դարակներ չէ: 
Հոկտեմբերի վերջին շաբաթվա երկուշաբթի օրը Դպրոցական գրադարանների 
միջազգային օրն է։ 
Այս տոնը հաստատվել է 1999 թվականին ՅՈՒՆԵՍԿՕ-ի նախաձեռնությամբ՝ 
ուշադրություն հրավիրելու դպրոցական գրադարանների վիճակի, դրանց ֆոնդերի 
ձևավորման և համալրման վրա, հասկանալու գրադարանների դերն ու տեղը 
դպրոցականի կյանքում, դրանց զարգացման միտումները և ուսուցիչ- 
գրադարանավարի մասնագիտության կարևորությունը: 
Մեզանից յուրաքանչյուրը հավանաբար հիշում է այն օրը, երբ առաջին անգամ անցել է 
դպրոցի գրադարանի շեմն ու տեսել է երկար դարակներ՝ լցված գրքերով, որոնցից 
շատերը կարդալու էր։ Այդ այցելությունը մեծապես որոշում է երեխայի 
ընթերցանության շրջանակը, թե՛ ուսման տարիներին, թե՛ հետագայում։ Դպրոցը 
կարող է մեծ դեր խաղալ երեխաներին գրքին ծանոթացնելու գործում: 
Անհրաժեշտ են ոչ միայն առարկայական ուսուցիչների, հատկապես բանասերների, 

այլև գրադարանավարների ջանքերը։ 

Հայաստանի յուրաքանչյուր դպրոց ունի գրադարան, որտեղ աշխատում են 
գրադարանի վարիչն ու գրադարանավարը: Գրադարանավարները 
պատասխանատու են գրադարանի ռեսուրսների կառավարման, պահպանման, 
հսկողության, մաքրության, խնամքի, ինչպես նաև դրանց շրջանառության և 

վերադարձի համար: 

Դպրոցի գրադարանների տարածքները չափազանց սահմանափակ են. դրանցից 
շատերում փոքր է ընթերցասրահը, քիչ են ընթերցանության համար նախատեսված 
նստատեղերը, բացակայում է պահեստային մասը, իսկ գրքերի պահարանները 
հաճախ ծանրաբեռնված են խունացած գրքերով և անհրապույր են: Դպրոցական 
գրադարանների գրադարակներում դրվում են ոչ միայն գեղարվեստական գրքեր, այլ 
նաև ԴՇՀ-ի և տարրական դասարանների դասագրքերը: 
Հիմնականում դպրոցական գրադարանի ռեսուրսնեը սահմանափակվում են 
ամսագրերով, մեթոդական ձեռնարկներով, քարտեզներով ու ծրագրային 
պաստառներով, գեղարվեստական գրականությամբ ու դասագրքերով: Դպրոցական 
գրադարանի ռեսուրսներն ընդհանուր առմամբ հին են և հաճախ անպիտան: Այսօր 
դպրոցական գրադարանների մեծ մասը չի նպաստում աշակերտակենտրոն 
ուսումնառությանը, անհատական և փոքր խմբերով սովորողների աշխատանքների 
ու տարբեր նախագծերի կազմակերպմանը: 
 
 

1.2 Գրադարանից ու գրքից օգտվելու կանոններ 

Գրադարանից օգտվել կարող են դպրոցի աշխատակիցներն ու աշակերտները. այլ 
ընթերցողները կարող են օգտվել գրադարանի ծառայություններից՝ տնօրիության 
կողմից սահմանված կարգի համաձայն: Գրադարանից օգտվելն անվճար է: 
Գեղարվեստական գրականությունը տրվում է 30 օր ժամկետով, իսկ ուսումնական 
գրականությունը՝ ուսումնական ծրագրերին համապատասխան՝ մինչև առարկայի 
ավարտը: Վերցրած գրականության ժամկետները անհրաժեշտության դեպքում 
հնարավոր է երկարացնել: Հազվագյուտ, հնատիպ, մեկ օրինակ գրականությունից, 
ինչպես նաև հանրագիտարաններից, կարելի է օգտվել միայն ընթերցասրահում: Գրքի 
կորստի դեպքում ընթերցողը պարտավոր է փոխարինել այն մասնագիտական 
գրականությամբ: Ընթերցողը պարտավոր է խնամքով վերաբերվել գրքերին: 
Արգելվում է գրքի մեջ նշում, ընդգծում կատարելը, էջ պոկելը կամ ծալելը: Գիրքը 
ստանալիս ընթերցողը պետք է ստուգի այն և թերություններ հայտնաբերելու դեպքում 
հայտնի գրադարանավարին: Ընթերցողի կողմից պատռված գիրքը ետ չի ընդունվում, 
այն փոխարինվում է նորով կամ պատճենահանվում: Յուրաքանչյուր ուսումնական 
տարվա վերջում ընթերցողը պարտավոր է հանձնել իր մոտ եղած գողարվեստական 
գրականությունն ու դասագրքերը: Եթե ընթերցողը ավարտում կամ հեռացվում է 
դպրոցից , ապա դադարեցվում է գրադարանից օգտվելու նրա իրավունքը:Նա 
պարտավոր է վերադարձնել իր մոտ եղած գրականությունն ու դասագրքերը: Շրջիկ 
թերթիկը ստորագրվում է միայն ընթերցողի մոտ եղած գրականությունը հանձնելուց 
հետո: 
Մինչ օրս դպրոցական գրադարաններից մեծ մասն ավելի շատ զբաղվում է 

սովորողների համար դասագրքերի ձեռք բերման և դրանց շրջանառության 
կազմակերպման հարցերով՝ դասագրքերը ստանալ, հատ-հատ 
կնիքել,աշակերտներին 100%-ով ապահովել դասագրքերով, 
չբավականացնելու                            դեպքում փոխադարձ ակտով այլ դպրոցներից լրացնել 
դասագրքերի պակասը,  կարիքավոր ընտանիքների երեխաներին 
տրամադրել անվճար դասագրքեր: Կառավարման ավտոմատացված 
համակարգում պետք է լրացնել բոլոր պատուհանները, իրականացնել 
դասագրքերի վարձավճարի հավաքագրում,  վճարում,  նոր ուսումնական 
տարվա համար տպագրվող դասագրքերի հայտ... 
Հայաստանի դպրոցների գրադարանները հնարավոր չէ կարճ 
ժամանակահատվածում հավասարեցնել եվրոպական, ամերիկյան և զարգացած այլ 
երկրների դպրոցական գրադարանների չափորոշիչներին, սակայն կարծում եմ՝ 
ժամանակի ընթացքում դա հնարավոր կլինի իրականացնել: 
Մեր օրերում գրադարանում աշխատելը շատ ավելի դժվար է դարձել, քան հին 
ժամանակներում, բայց շատ ավելի պարտավորեցնող է ու հաճելի: Երբեմն 
գրադարանները պետք է ապացուցեն իրենց անփոխարինելիությունը ժամանակակից 
աշխարհում: 

Գրադարանավարն աշխարհի ամենալավ մասնագիտություններից մեկն է: 
Մարդկանց հոգիներում անկեղծության, խելքի ու ազնվության արթնացումը մեր 
երկրում գրադարանների հիմնական խնդիրն է։ Որոշ դեպքերում գիրքը կարող է 
բուժել հոգու վերքերը, հաղթահարել հիվանդությունը և օգնել մարդուն ոգևորվել: 

«Մեծագույն գանձը լավ գրադարանն է»: (Բելինսկի, Աֆորիզմներ գրքի մասին 
grqamol.am): 
 

1.3 Ջիվան Աբրահամյանի անվան N 111 հիմնական 
դպրոցի գրադարանի պատմություն 

Երևանի Ջիվան Աբրահամյանի անվան հ. 111 հիմն. դպրոցը կառուցվել է 1966 
թվականին։ Դպրոցը գտնվում է Աջափնյակ վարչական շրջանի Լուկաշին 
թաղամասում։ Զբաղեցնում է 19553ք.մ տարածք: 
1994թ. դպրոցի և համայնքի նախաձեռնությամբ  դպրոցի բակում կառուցվել է 
Արցախյան ազատամարտում զոհված շրջանավարտների հիշատակը 
հավերժացնող հուշաղբյուր։ 
2010 թվականին դպրոցն անվանակոչվել է իր շրջանավարտի` Ազգային հերոս 
Ջիվան Աբրահամյանի անունով: 
Դպրոցում 2000 թվականից աշխատում եմ որպես գրադարանավար: Մեր դպրոցն 
ուներ մեծ, լուսավոր, արևկող, ծաղիկներով լի գրադարան։ Այն գտնվում էր 
առաջին հարկում։ Գրադարանն ուներ գրապահարաններ, պահեստային մաս

ընթերցասրահ: Գրադարանը հագեցած էր բազմաթիվ դիդակտիկ նյութերով: 
Ուներ գեղարվեստական, պատմական, արտասահմանյան, մանկական, 
արկածային, ծրագրային, մեթոդական և այլ գրականություն: Ուներ նաև                      
ծրագրային բազմաթիվ պաստառներ, քարտեզներ, ատլաներ, բառարաններ և այլն: 
Գրաադարանում բազմիցս կազմակերպվել են ասմունքի մրցույթներ, անցկացվել 
են ընթերցանության ժամեր, հանդիպում գրողների հետ, դաս միջոցառումներ, 
քննարկումներ և այլն: 

Գրադարանում կար ստենդ, որը պատկերում էր մեր և այլ երկրների հայտնի 
մարդկանց մասին հոդվածներ: Կար ստենդ, որը նոր գրքերի ցուցադրություն էր։ 
Կար ևս մեկ ստենդ, որտեղ երևում էր գրադարանի առօրյան: 

ՀՀ ՏԿԵ նախարարության Հայաստանի տարածքային զարգացման հիմնադրամի 
կողմից իրականացվող` դպրոցների սեյսմիկ անվտանգության բարելավման ծրագրով 
սկսվել են Երևանի 111-րդ դպրոցի վերակառուցման աշխատանքները։ Դպրոցը 
գտնվում էր վթարային վիճակում և ենթակա չէր վերանորոգման. Որոշվել է այն 
քանդել և հիմնովին վերակառուցել։ Նորակառույց դպրոցում կտեղադրվի արևային 
կայան, կունենա հարմարավետ դասասենյակներ, գրադարան, մարզադահլիճ, 
միջոցառումների դահլիճ, վերելակ։ Նախատեսված է կրթօջախը հարմարեցնել 
հաշմանդամություն ունեցող անձանց։ Այս պահին դպրոցն իր գործունեությունը 
շարունակում է Միսաք Մեծարենցի անվան N 146 հիմնական դպրոցում: Գրադարանի 
գույքը (առանց դասագրքերի) խնամքով պահեստավորված է: Որպես 
գրադարանավար՝ միշտ պատրաստ եմ օգնելու աշակերտներին ընտրել անհրաժեշտ 
գրքեր։ 

 
1.4 Դպրոցական գրադարանի արդիականացում 

Գրադարանների արդիականացումը ոչ միայն գրքերի ֆոնդի և տեխնիկայի 
միջոցների համալրումն է, այլ նաև մեդիամիջոցների ծրագրերի համալրում ու դրանց 
տիրապետումը, որոնց միջոցով առավել արդյունավետ թվայնացվում են գրքեր, 
տեքստեր, ստեղծվում թվային գրքեր, և այս ամենը հնարավորություն է տալիս նույն 
ստեղծագործությանը ծանոթանալ տարբեր հարթակներում՝ ըստ ընթերցողի 
նախասիրության: Գրադարանը մշտապես գտնվում է նոր ստեղծագործական 
մտահղացումների ու փնտրտուքների մեջ: 

Ինչո՞վ է ժամանակակից դպրոցական գրադարանը: 
Անվճար ինտերնետի հասանելիությո՞ւն: 
Նորաձև ձանձրալի դիզայն: Այս ամենն, իհարկե, շատ լավ է և նույնիսկ անհրաժեշտ, 

բայց առանց դրա գործառույթների՝ ժամանակակից դպրոցական գրադարանը կմնա   
որպես հսկայական փոշոտ «գրապահարան»։ 

Այսօր՝ տեղեկատվական մեր դարում, գրադարանների կողմից կազմակերպվող 
տեղեկատվական, մշակութային, կրթական և գիտական գործունեության հիմնական 
նպատակը պետք է լինի գրադարանային հավաքածուների, մասնագետների ու 
նյութատեխնիկական բազայի միջոցով նպաստել մարդու` տեղեկատվություն 
ստանալու և ազատորեն արտահայտվելու իրավունքի իրականացմանը: 
Տեղեկատվական միջոցների հեղափոխության մեր ժամանակներում գրադարաններն 
այլևս սոսկ «գրքերի դարաններ» չեն, այլ «տեղեկատվության»։ Այդ տեսանկյունից 
մասնավորապես դպրոցական գրադարանները պետք է կարողանան դառնալ ավելի 
ընդարձակ՝ տեղեկատվական և գրադարանային գլոբալ ցանցերի մի օղակը, ոչ միայն 
դուռ՝ դեպի բազմազան ու բազմաբնույթ տեղեկատվության աշխարհ, այլ նաև  
ուղեցույց այդ աշխարհում չմոլորվելու համար: 
Մեզանից յուրաքանչյուրը շատ լավ հասկանում է, որ դպրոցի գրադարանը 
պարզապես վայր չէ, որտեղ դպրոցականները մինչև ուսումնական տարվա 
մեկնարկը ստանում են անհրաժեշտ դասագրքերն ու ուսումնական միջոցները։ 
Կարևոր է չմոռանալ դրա սոցիալական բաղադրիչի մասին՝ այն վայր է, որտեղ 
դրվում են հոգևոր և բարոյական հիմքերը։ 
Ի՞նչ գործողություններ են իրականացվում՝ այս բաղադրիչը չկորցնելու համար։ 
Մենք փորձում ենք ընդհանուր առմամբ գրադարանները վերակենդանացնել նոր 
հիմքերի վրա, քանի որ շատ հետաքրքիր է պարզապես գալ և թերթել գրքերը, շատ 
կարևոր է նայել նկարազարդումներ, որպեսզի տեքստը լինի ձեր աչքի առաջ: 
Ժամանակակից տեղեկատվական կրիչներն, իհարկե, փոխարինում են գրքին, սա 
ակնհայտ է... Գրադարանները պետք է վերածվեն նոր մուլտիմեդիա կենտրոնների՝ 
թե՛ գրքերով, թե՛ ինտերնետով: 
Ժամանակակից գրադարաններն առաջարկում են տեղեկատվություն ոչ միայն թղթի 
վրա, այլև էլեկտրոնային տարբերակով՝ տեքստային, աուդիո, վիդեո ձևաչափով, 
դրանք թույլ են տալիս շնորհանդեսներ, ֆիլմերի ցուցադրություններ, 
վիդեոկոնֆերանսներ իրականացնել: Փաստորեն, դրանք համակարգված գրքերի 
շտեմարաններից վերածվում են ինտերակտիվ տեղեկատվական ու կրթական 
տարածքների։ 
Մեզ շրջապատող աշխարհը փոխվում է, կան գլոբալ տեղեկատվականացման 
գործընթացներ, որոնք ազդում են կյանքի բոլոր ոլորտների վրա։ Մենք չեք կարող 
անտեսել դրանք և հեռու մնալ նրանցից: Հիշենք Լ. Քերոլումի խոսքը․ «Դուք պետք է                     
նույնքան արագ վազեք, որպեսզի մնաք նույն տեղում, բայց մեկ այլ տեղ հասնելու 
համար անհրաժեշտ է երկու անգամ ավելի արագ վազել»: 
Ինչպե՞ս է այս գործընթացն ազդում դպրոցական գրադարանների վրա: 

Ամբողջ աշխարհում կրթությունը գտնվում է գլոբալ փոփոխությունների փուլում, 

որոնք առաջանում են նոր տեխնոլոգիաների և սոցիալական փոփոխությունների 
արդյունքում։ 

Գալիս են կրթական համակարգի նոր ձևեր և մոդելներ։  Մարդկության պատմության 
մեջ առաջին անգամ երեխաները սկսում են կարևոր դեր          խաղալ ՏՀՏ ուսուցման մեջ: 
Տեղեկատվական գրագիտությունը որպես գիտելիքի աղբյուր շատ կարևոր է։ Բայց 
էլեկտրոնային ձևով ստացված տեքստը կառուցվածքավորելու, վերլուծելու համար 
անհրաժեշտ հմտությունների բացակայությունը ազատ ժամանակի կլանիչ է: 
Դպրոցական գրադարանը կարող է առանցքային դեր խաղալ և պետք է սովորեցնի 
աշակերտին հաղթահարել ստացված տեղեկատվության հոսքը, քննադատաբար 
գնահատել այն: Արդի գրադարանը պետք է համապատասխանի ժամանակակից 
պահանջներին։ Բայց պետք է հաշվի առնել, որ մասնագիտության և գրադարանավարի 
նոր պահանջները կյանքի կոչելու համար անհրաժեշտ են աշխատանքային նոր 
պայմաններ։ Եվ մեր ընդհանուր խնդիրն է դրանք ստեղծելը։ 
Նոր սերնդի դպրոցական գրադարանը դպրոցի առաջադեմ զարգացման գոտին է: 
 

1.5 Նախագծեր գրադարանում 

Գրադարաններում իրականացվում են կրթամշակութային տարաբնույթ 
միջոցառումներ, բազմաբովանդակ նախագծեր, հանդիպումներ տարբեր 
բնագավառների ստեղծագործող մարդկանց հետ, նաև պաշտոնյաների հետ։ 
Գրադարանի նախագծային միջոցառումներից են՝ ցուցահանդեսներ, հանդիպումներ, 
ընթերցանություն, պոեզիայի ժամեր, ֆիլմերի ցուցադրություններ, քննարկումներ, 
բանավեճեր, գրադարանավարների հանդիպում - փորձի փոխանակում, գրքի 
շնորհանդես, թատերական ներկայացումներ, գրքերի նվիրատվություն: Դպրոցական 
գրադարաններում բացի ընթերցավարից նախագծեր են իրականացնում 
ընթերցողներն ու դասավանդողները: Դպրոցական գրադարաններում 
միջոցառումները, նախագծերը կարող են ուղղակիորեն կապված լինել 
առարկայական թեմաներին: 

Այս ուսումնական տարվա ընթացքում նախագծել ու իրագործել եմ թվով յոթ 
նախագիծ՝ 

1. Եղիշե Չարենց 

2. Գրատպության թանգարանում 
3. ԳԻՐՔ ՆՎԻՐԵԼՈՒ ՕՐ 
4. ԹՈՒՄԱՆՅԱՆԸ ՀԵՔԻԱԹՆԵՐՈՒՄ 

5. Մայրենի 

6. ԻՄ ԶԻՆՎՈՐ, ԻՄ ԲԱՆԱԿ 

https://gradaran111.edublogs.org/files/2023/03/EGISHE-2.pdf
https://gradaran111.edublogs.org/2022/12/21/%d5%b6%d5%a1%d5%ad%d5%a1%d5%a3%d5%ab%d5%ae-2/
https://gradaran111.edublogs.org/2023/02/19/%d5%b6%d5%a1%d5%ad%d5%a1%d5%a3%d5%ab%d5%ae-4/
https://gradaran111.edublogs.org/2023/02/19/%d5%b6%d5%a1%d5%ad%d5%a1%d5%a3%d5%ab%d5%ae-3/
https://gradaran111.edublogs.org/files/2023/03/%D0%9F%D1%80%D0%B5%D0%B7%D0%B5%D0%BD%D1%82%D0%B0%D1%86%D0%B8%D1%8F-%D0%B1%D0%B5%D0%B7-%D0%BD%D0%B0%D0%B7%D0%B2%D0%B0%D0%BD%D0%B8%D1%8F.pdf
https://gradaran111.edublogs.org/files/2023/03/asmunqi-mrcujt.pdf

7. ՇԱՌԼ ԱԶՆԱՎՈՒՐԻ ԱՆՎԱՆ ԳՐԱԴԱՐԱՆՈԻՄ 

1.6 Թվային գրադարանի ստեղծում 

Գրադարանները հայ ժողովրդի դարավոր պատմության մեջ միշտ ունեցել են իրենց 
յուրահատուկ դերն ու եղել են կարևոր կենտրոններ, կոչվել են նշխարհատներ, 
դիվաններ, գրատներ և մեծ դեր են կատարել հայ ժողովրդի պատմության ,մշակույթի 
զարգացման գործում: Այսօր՝ տեղեկատվական տեխնոլոգիաների զարգացման 
դարաշրջանում, գրադարաններն իրենց ուրույն դերն ունեն: Թվային գրադարանը 
համապատասխան ծառայություններով հագեցած տվյալների այնպիսի կառավարելի 
հավաքածու է, որոնք պահվում են թվային ֆորմատներով և մատչելի են 
հանրությանը:  

Ժամանակին զուգընթաց համակարգրչների մուտքը հեղաշրջում է կատարել 
գրադարանային պահոցներում և ստիպում է աշխատել նորովի ու ստեղծել թվային                   
գրադարան: 
Համակարգչային ցանցերի օգնությամբ թվային գրադարանն ունի մի շարք 
առավելություններ ավանդական գրադարանի համեմատությամբ։ 

1. Ավանդական գրադարանի դեպքում ընթերցողն իրեն անհրաժեշտ նյութը 
գտնելու համար պետք է այցելի գրադարան՝ կտրվելով իր աշխատանքից, իսկ 
թվային գրադարանի դեպքում պետք է միայն համակարգչի միջոցով միանա 
համացանցին և ստանա իրեն անհրաժեշտ տեղեկատվությունը: 
2. Թվային գրադարանը իր որոնման հզոր համակարգերի, հեշտ յուրացման, 
օրվա բոլոր ժամերին հասանելի լինելու պատճառով ունի անվիճելի 
առավելություն ավանդական գրադարանի նկատմամբ:  
3. Ամեն տարի ավելացող գրքերի, պարբերականների թվայնացումը 
էկոլոգիական շատ կարևոր խնդիր է լուծում (չեն հատվի մեծ քանակությամբ 
ծառեր): 

Գրադարանավարը թվային գրադարանի համակարգում դրսևորվում է որպես՝ 
 

1. Տեղեկատվության բնագավառի փորձագետ, որը տիրապետում է 
տվյալների որոնման ու արտածման, գիտելիքների կառավարման 
գործընթացներին։ 
2. Կառավարիչ` որը ղեկավարում է տարբեր ծրագրեր 

3. Բարձր տեխնոլոգիայի մասնագետ։ 
 

Ի՞նչ է թվային գրադարանը. դա կառույց է, որի միջոցով տրամադրվում են էլեկտրոնային 
պաշարներ: Հավաքածուների ողջ ընտրությունը, ամբողջական պահպանումը, 
երկարակեցության երաշխավորումը հենց թվային աշխարհն է ու 

https://gradaran111.edublogs.org/2023/05/03/%d5%be%d5%ab%d5%b6%d5%ab-%d5%a9%d5%b8%d6%82%d5%ad%d5%a8/

թվային շտեմարանը: Թվային գրադարանն առավել հասանելի է հանրության տարբեր 
խմբերին: Այսօր այս զարգացումները գրադարանը տանում են դեպի հիբրիտ 
գրադարան, ուր թղթային կրիչներին զուգահեռ գործածվում են նաև էլեկտրոնային 
կրիչները: Մենք այսօր ականատեսն ենք տեխնոլոգիաների սրընթաց զարգացմանը: 
Եթե նախկինում գրադարանները պահում ու սերնդեսերունդ փոխանցում էին 
գրադարանային ռեսուրսը, ապա այսօր ճկուն ու գրագետ մասնագետների շնորհիվ ոչ 
միայն պահպանվում են ռեսուրսները, այլ նաև տարածվում են, մատչելի ու հասանելի 
են դարձվում հանրությանը: 

Հայաստանում առաջինը ՀՀ գիտությունների ազգային ակադեմիայի գրադարանն է, 
որ ստեղծել է «Հայ գիրք, հայ մամուլ» թվային շտեմարանը: Այսօր հայաստանյան 
շատ գրադարաններ միացել են ԿՈՀԱ ծրագրրին: Գրադարանային այս ծրագրի 
միջոցով մատենագետներն ու գրադարանավարները ուտքագրում են  գրքային 
ամբողջ տվյալները, և ավանդական քարտային համակարգի կողքին ի հայտ  են եկել 
էլեկտրոնային քարտարանները, որոնք ավելի արագագործ են, ճկուն են, և 
յուրաքանչյուրը կարող է հեշտությամբ այդ ամենից օգտվել: 

Տեղեկատվական այս հասարակարգում գրադարանների ապագայի մասին 
կարծիքները խիստ տարբեր են: Մենք կարծում ենք, որ որքան էլ կատարյալ լինեն 
տեխնոլոգիանները և աճի էլեկտրոնային պարբերականների, հրապարակումների 
քանակը, միևնույնն է գրադարանը որպես մարդկանց ինտելեկտուալ հավաքատեղի, 
կշարունակի իր առաքելությունը դեռ շատ երկար ժամանակ։ Այսօր թվային 
աշխարհում մեդիագրադարանն ուղղակի անհրաժեշտություն է աշխարհի հետ 
համաչափ քայլելու համար: 

Տեղեկատվական զարգացումներց զերծ չի մնացել նաև գիրքը: Ինչպես գրադարանը, 
այնպես էլ գիրքը ստացել է էլեկտրոնային ձև: Երբ 510 տարի առաջ Հակոբ 
Մեղապարտը տպեց հայերեն առաջին գիրքը՝ «Ուրբաթագիրք»-ը, նա չէր 
պատկերացնում, որ տպագիր գիրքը կստանա էլեկտրոնային տեսք, ինչպես 
նախկինում կավե սալիկներից գրքի տեսքը դարձավ պապիրուսի, պապիրուսից 
մագաղաթի, մագաղաթից թղթի: Այնուամենայնիվ այսօր էլ տպագիր գիրքն ունի իր 
դերն ու կարևոր նշանակությունը մեզանից յուրաքանչյուրի կյանքում: 

ԳԼՈՒԽ 2: ՄԻՋԱՎԱՅՐ, ԱՇԽԱՏԱՆՔԻ ՆՈՐ 
ԿԱԶՄԱԿԵՐՊՈՒՄ 

2.1 Նոր գրադարան նոր դպրոցում 

Գրքերը գիտելիքի աղբյուր են, հետևաբար յուրաքանչյուր դպրոցի սրտում ստեղծվում է 
գրադարան: Գրադարանը մի տարածք է, որտեղ կա գիտելիքների  հարմար և 
ժամանակակից հասանելիություն՝ ավանդական տպագիր գրքեր, գեղարվեստական և 
գիտական գրականության էլեկտրոնային ֆոնդ: 
Նորակառույց դպրոցը կունենա նոր գրադարան, և ես համոզված եմ, որ այն հագեցած 
կլինի ժամանակակից սարքավորումներով: Ուստի՝ նոր դպրոցի նոր գրադարանում 
կստեղծեմ թվային գրադարան, որի գաղտնիքներին ծանոթացա և տիրապետում եմ 
երկու տարվա ուսմնառության ընթացքում: Թվային գրադարանը միշտ ձեռքի տակ է, 
գիրքը, գրապահոցը մոտեցվում է աշխատասեղանին, ու ամեն ինչ արվում է, որ 
տեղեկացվածության հասանելիության, մատչելիության ապահովում լինի: Կարևոր չէ 
ընթերցողը գրանցված է, թե՞ ո՛չ: Ցանկացած մարդ ցանկացած երկրից  կարող է մուտք 
գործել կայք և կարդալ առցանց: Մարդիկ կարող են նաև անհրաժեշտ            նյութը 
ներբեռնել անհատական համակարգչում և ունենալ սեփական գրադարանը կամ էլ 
տպել նյութը: 
Ես ավելի քան վստահ եմ, որ նոր դպրոցում կձևավորեմ նոր և ժամանակակից 
գրադարան, որը կհամապատասխանի արդի պահանջներին: 

Գրադարանում պետք է լինեն՝ 
 

1. սեղաններ` սովորողների անհատական և խմբային աշխատանքի համար, 

2. տարածք համակարգիչների համար, 

3. հարմարավետ նստատեղեր ընթերցանության համար, ընդ որում 
ցանկալի է, որ դրանք հարմարեցված լինեն գրականության, ամսագրերի ու մամուլի 
հետ աշխատելու համար, 
4. աշխատանքային հարմար տարածք դասարանների, փոքր խմբերի, այդ 
թվում՝  անհատական աշխատանքների համար,  
5. տարածքը պետք առանձնացնել՝ ըստ աղմուկի մակարդակի և վարքագծի, 

6. գրադարանավարի գրասեղանից պետք է համապատասխան 
տեսադաշտ լինի,                    որպեսզի նա կարողանա հետևել ընթերցողներին, 
7. գրքերի ստելլաժները պետք է տեղադրվեն պատուհաններից 1 մետր 
հեռու` ռեսուրսի վնասումը բացառելու համար, 

8. համակարգիչները պետք է տեղադրվեն պատուհաններից հեռու, 
որպեսզի դրանց նայելը հարմար լինի և բացառվի պայծառ լույսը, 
9. համակարգիչները և մաքրող սարքերը պետք է ապահովվեն 
էլեկտրական հոսանքի հարմար կետերով, որպեսզի բացառվի լարերի խճճման 
պատճառով դրանց անջատվելը կամ շրջվելը, 
10. պետք է լինի բավարար տարածք կահույքի շուրջ, որպեսզի 
այցելուները չբախվեն միմյանց, ինչպես նաև անհանգստություն չպատճառեն 
գրադարանում աշխատողներին, 
11. բավարար տարածք պահարանների շարքերի միջև` առնվազն 1 մ, ինչը 
թույլ է   տալիս օգտվել դրանցից երկու կողմից և չանհանգստացնել ուրիշներին։ 

 
2.2 ԿԱՀՈՒՅՔ ԴՊՐՈՑԻ ԳՐԱԴԱՐԱՆԻ ՀԱՄԱՐ 

Դպրոցական գրադարանի դասավորությունը կախված է սենյակի չափից: Որպես 
կանոն՝ տարածքը բաժանված է չորս գոտիների՝ 

1. Գրքերի և պարբերականների պահեստային տարածք. 
 

Այս տարածքում տեղադրված են գրադարակներ և կատալոգային պահարաններ 
պարբերականների համար։ Դարակաշարերը կարող են լինել ստացիոնար և 
շարժական: Գրքերը դասավորված են՝ ըստ համակարգման ընտրված մեթոդի՝ 

«Համընդհանուր տասնորդական համակարգ» 
 

2. Գրքերի և էլեկտրոնային նյութերի հետ աշխատելու համար 
նախատեսված              տարածքներով ընթերցասրահ․ 

Այստեղ տեղադրված են հարմարավետ սեղաններ՝ աթոռներով, աշխատատեղեր՝ 
համակարգիչներով։ Սեղանները կարող են լինել անհատական և զուգակցված: 
Հնարավոր է նաև աշխատատեղ կազմակերպել թիմային աշխատանքի համար, 
օրինակ՝ կլոր սեղանով և փափուկ մոդուլային կահույքով՝ գործնական լուծում 
ստեղծագործական համատեղ նախագծերի, գրական քննարկումների համար։ 
Ընթերցասրահում ցանկալի է օգտագործել բարձրությամբ կարգավորվող աթոռներ, 
դա կապահովի հարմարավետ տեղավորում տարբեր տարիքի և հասակի 
ուսանողների համար։ Ընթերցասրահը պետք է ապահոված լինի լավ 
լուսավորությամբ:  

3. Նյութերի տրամադրման և ստացման տարածքը. 
 

Այս գոտում համալրված է գրադարանավարի աշխատատեղը՝ թղթապանակով։ 
Տեղադրված է աշխատասեղան - բաժին, բազկաթոռ և արկղիկ՝ այբբենական կարգով՝ 

https://udcsummary.info/php/index.php?lang=hy&pr=Y

բաժանորդային քարտերը պահելու համար։ Եթե տարածքը թույլ է տալիս, ցանկալի է՝ 
գրադարանն ունենա առանձին դասասենյակ՝ գրողների և այլ ճանաչված մարդկանց 
հետ հանդիպումների, շնորհանդեսների, գրական երեկոների և այլ միջոցառումների 
համար: 

4. Դասագրքերի պահեստավորման տարածք. 
 

Այստեղ անհրաժեշտ են պահարաններ, որտեղ ըստ դասարանների՝ կդասավորվեն    
դասագրքերը: 
 
 

2.3 Դասագրքերը գրադարանում 
                
 Դասագրքերի մասին պետք է իմանալ հետևյալը՝  

• դպրոցի դասագրքերն, անշուշտ, կառավարվում են դպրոցի գրադարանի կողմից, 

• դասագրքերը պահպանելու համար անհրաժեշտ է հատկացնել առանձին 
տարածք, 

• դպրոցի գրադարանի հիմնական հավաքածուներում պետք է առկա 
լինեն դասագրքերի մեկական օրինակներ, 
• դասագրքերի սպասարկումը` «ե՞րբ և ո՞ւմ», դպրոցական 
գրադարանավարի              գործառույթներից մեկն է, սպասարկման մեխանիզմները 
գրադարանի քաղաքականության մասն են կազմում: 
• հարկ է նշել, որ գրադարանում առկա դասագրքերը չեն փոխարինում 
կրթակարգի շրջանակում օժանդակ գիտահանրամատչելի գրքերին ու նյութերին: 

Յուրաքանչյուր տարվա ուսումնական պարապմունքների ավարտից հետո՝ մեկ 
շաբաթվա ընթացքում, սովորողները վերադարձնում են իրենց հատկացված բոլոր 
դասագրքերը՝ բացառությամբ քննություն և վերաքննություն ունեցող սովորողների, 
որոնք դասագրքերը հանձնում են մինչև տվյալ ուսումնական տարվա ավարտը: 
Դասագրքերը պահվում են հաստատության գրադարանում՝ բացառությամբ 
«Այբբենարան» և «Մաթեմատիկա-1» (առաջին մաս) դասագրքերի։ Գրադարանում 
պահվող, երաշխավորված և գործածության մեջ գտնվող դասագրքերի ցանկում 
ընդգրկված դասագրքերը հաջորդ ուսումնական տարի հատկացվում են 
համապատասխան դասարանների սովորողներին: 
 

2.4 ՏԵԽՆԻԿԱԿԱՆ   ՍԱՐՔԱՎՈՐՈՒՄՆԵՐ   ԳՐԱԴԱՐԱՆՈՒՄ 

Թվային լրատվամիջոցների մասին տեղեկատվության արագ հասանելիության 
համար սենյակն ապահովված պետք է լինի գերարագ ինտերնետով: Գրադարանի 
աշխատավայրը հագեցած պետք է լինի էլեկտրոնային գրացուցակով, համակարգչով, 

ինչպես նաև սարքերով. 

• տպիչ սովորական 

• տպիչ գունավոր 

• սկաներ 

• կրիչ 

• պրոեկտոր էկրանով 

• համակարգիչներ 

• և այլն 
Ընթերցարանի նստատեղերը պետք է հագեցած լինեն անհատական համակարգիչներով 
կամ                              նոթբուքերով, նաև հագեցած լինեն ականջակալներով, ինչը թույլ է տալիս 
ապահովել լռություն: 
Կոլեկտիվ աշխատանքի համար նախատեսված տարածքներում տեղադրվեն 
սեղաններ, գրատախտակներ և այլ անհրաժեշտ գույք: Գրադարանում առկա 
ինտերակտիվ սարքավորումները թույլ կտան տեղեկատվությունը ներկայացնել 
խաղային ձևով, ինչը հատկապես կարևոր է կրտսեր տարիքի երեխաների ուսուցման 
համար: Ժամանակակից զգայական սարքավորումները, որոնց հետ կարելի է շփվել, 
գրավում են երեխաներին, ընդլայնում են ընկալման հնարավորությունները, օգնում 
սերմանել սերը դեպի գրքերը և սովորելը: 
Գրադարանի ընթերցանության տարածքը հագեցած պետք է լինի 
պրեզենտացիաների, ֆիլմերի և մուլտֆիլմերի ցուցադրության համար 
նախատեսված սարքավորումներով՝ մուլտիմեդիա պրոյեկտոր և մեծ պրոյեկցիոն 
էկրան: Ցանկալի է նաև ունենալ վարագույրներ՝ սենյակը մթնեցնելու համար։ Այս 
տարածքը լավագույնս հագեցած պետք է լինի մոդուլային նստատեղերով, որոնք 
հեշտությամբ կարող են փոխակերպվել ցանկացած միջոցառման ձևաչափի: 
 

2.5 Ընթերցանության զարգացման նոր   հնարավորություններ 

Գրադարանավարի մասնագիտական համապատասխանության կարևորագույն 
չափանիշը ընդհանուր մշակույթն է, գրքերի հանդեպ սերը և գրականության 
իմացությունը: Եթե մարդն անգիր գիտի գրադարանավարությունը, բայց գիրք ու 
ընթերցել չի սիրում, նա պիտանի չէ մասնագիտական աշխատանքի համար։ Սա 
սկզբունքորեն կարևոր է: Կվստահե՞ք օդաչուին, ով ատում է թռչել: Գրադարանը 
պետք է կորցնի ինքնատիրապետումը, ուղիղ և փոխաբերական իմաստով: Դո՛ւրս 
եկեք ձեր պատերից, առաջարկեք նոր պրակտիկա, նոր հարաբերություններ: 

«100 գիրք» նախագիծ՝ անկախ ընթերցանության ստեղծագործությունների ցանկ, 
որը պետք է կարդա հայկական դպրոցի յուրաքանչյուր շրջանավարտ։ 
Ժամանակակից երեխաներին, ովքեր լսում են ոճական վատ խոսք՝ խեղաթյուրված 
ժարգոնով, անհարկի փոխառություններով, պետք է հնարավորություն 

Ընձեռվի՝ շոշափելու անցյալի և ներկայի հրաշալի ստեղծագործությունները: 
Ասոցիացիա, խորագիրն էլ հենց սա է. լավ գրքին դիպչելով՝ հաղթահարենք խոսքի 
իներտությունը, վերակենդանացնենք նրա գեղեցկությունը, դաստիարակչական ուժը։ 
Գրադարաններն առաջինն են, որ երիտասարդ ընթերցողների համար դռները բացում 
են դեպի լավ գրականության հետաքրքրաշարժ աշխարհ: Իսկ Յուրի Միխայլովիչ 
Լոտմանը նշել է. «Կրթված և պարկեշտ մարդու զարգացման երկու հիմնական 
պայման կա՝ խելացի մարդու հետ կարողանալ խոսել և խելացի գրքեր կարդալ»։ Եթե 
ընդհանուր դեպքում խոսքն այն մասին է, որ գրադարանը պետք է վերակառուցվի 
կրթական գործառույթ իրականացնելու համար, ապա դպրոցի դեպքում նրան 
վերապահված են մանկավարժական գործառույթներ։ 

1. Ինչպե՞ս «ժամանակակից» երեխաների մեջ սերմանել սեր 
ընթերցանության նկատմամբ: 
2. Ինչպե՞ս դպրոցական տարածքը դարձնել ավելի ընկերական, բաց և 
հարմարեցված ժամանակակից կրթության համար: 
3. Ինչպե՞ս երեխաներին սովորեցնել տեղեկատվական գրագիտություն: 
 

Այս երեք հարցերն են, որ նկարագրում են ժամանակակից դպրոցական գրադարանի 
առջև ծառացած խնդիրների շրջանակը: 

Որպես գրադարանավարներ մեր պատասխանատվությունը ընթերցանության ցածր 
մշակույթի հետևանքների համար մեզ ստիպում է փնտրել ընթերցանությունը 
խթանելու արդյունավետ մեխանիզմներ: Մեզ անհրաժեշտ են նախագծեր, որոնք 
կազդեն աշակերտների, հատկապես ծնողների վրա: Օրինակ, Շանհայի 
դպրոցներում, բացի ուսուցիչների սենյակներից, կան ծնողների սենյակներ, որտեղ 
գործում են ընթերցող մայրերի խմբակներ։ Այստեղ նրանք կարող են հաճախել 
մանկական ընթերցանության, հոգեբանության և մանկավարժության դասեր։ Եվ 
ամեն ուրբաթ պատրաստված մայրիկներից մեկը երեխաների համար բարձրաձայն 
կարդում է մանկական, դասական ու ժամանակակից գրականությունից ընտրված 
ստեղծագործություն։ Իսկ արդյունքների համաձայն՝ երեխաները որոշում են ամսվա 
լավագույն մայրիկին։  

Նույն նախագծի իրականացման ժամանակ մենք օգտագործել ենք մեր ներքին փորձը։ 
Առանձնահատուկ ուշադրություն է դարձվում երիտասարդ մայրերին, որոնց 
մանկությունն անցել է 90-ականներին։ Գրքի հետ կապված փորձի բացակայությունը 
հանգեցրել է նրան, որ այսօրվա երիտասարդ մայրերը չեն գիտակցում 
ընթերցանության իրական արժեքը: 

Մենք հիմա խոսում ենք արտադասարանական գործունեության, ինքնուրույն 
ընթերցանության, ընտանիքի ինստիտուտի մասին, բայց դպրոցը նույնքան կարևոր 
դեր ունի։ Ի վերջո, դպրոցի գրադարանավարն է այս կապը հաստատում, ի՞նչ եք 



17  

կարծում։ 

Ինչ վերաբերում է ընթերցանության սիրուն, ապա այստեղ դպրոցական 
գրադարանները կարող են որոշել ավելի համարձակ փորձեր: Օրինակ՝ շների համար               
կարդալը, որը լայն տարածում է գտել աշխարհի գրադարաններում: Այո՛, այո՛, փոքր 
երեխաները կարող են չսիրել կարդալ, բայց գրեթե բոլորը սիրում են կենդանիներ և 
համաձայնում են մեկ-երկու գիրք կարդալ իրենց չորքոտանի ընկերների համար, 
ինչո՞ւ չէ, նաև տիկնիկների համար: 
 

2.6 Աշխատանքի կազմակերպում 

Գրադարանավարը պետք է կազմակերպի միջոցառումներ կրթակարգի և 
ուսումնական ծրագրերի թեմաներից դուրս: Նա պետք է կազմակերպի և մասնակցի 
ավելի լայն հնարավորություններ ընձեռող միջոցառումներին: Դրանք կարող են 
լինել. 

• հանդիպումներ հեղինակների հետ 

• նոր գրականության տեսություններ 

• գրական փառատոններ 

• գրական հանդիպումներ 

• բանավեճի ակումբներ 

• մասնագիտական կողմնորոշման միջոցառումներ 

• աշխատանքային պրակտիկայի փորձի փոխանակման հանդիպումներ 

• ցուցահանդեսներ և այլն: 

 
 

ԳԼՈՒԽ 3: ԳՐԱԴԱՐԱՆԱՎԱՐԻ ԴԵՐԸ 

Գրադարանավարի մասնագրտությունը 4000 տարվա պատմություն ունի: Այն այսօր 
ոչ թե հնացող ,այլ արդիականացող մասնագիտություններից է:   Որքան էլ 
զարգանան ժամանակակից տեխնոլոգիաները, չի հնանա գրադարանավարի 
մասնագիտությունը: 

Գրադարանավարները պետք է տիրապետեն ոչ միայն իրենց պահպանմանը 
հանձնված գրքերի վերաբերյալ տեղեկությունների, այլև պետք է լավ ծանոթ լինեն 
դրանց պահպանման առանձնահատկություններին, գերազանց տիրապետեն 
տեղեկատվական նոր տեխնոլոգիաներին, պետք է ունենան մարդկանց հետ շփվելու 
բարձր մշակույթ, քանի որ իրենց ամենօրյա գործում առնչվում են ամենատարբեր 
ընթերցեղների հետ և պետք է կարողանան գրագետ ուղղորդել նրանցից 

յուրաքանչյուրին: Գրադարանավարի համար շատ կարևոր է մատենագիտության 
մասնագիտության օգտագործումը, գրքային ֆոնդերի նպատակասլաց և պլանային 
համալրման, ինչպես նաև ֆոնդերի կազմակերպման ընթացքում: 
Մատենագիտությունը հատուկ մասնագիտություն է: Մատենագետը գրքի 
պատմության գրադարանային և գրահրատարակչական գործի աղբյուրագիտության 
մասնագետն է, լայն առումով գրքագետ: Մատենագիտությունը կարևոր դեր ունի 
գրադարանային գործում: 

Հայաստանում գրադարանային մատենագիտական բարձրագույն կրթության հիմքը 
դրվել է 1970 թվականին Խաչատուր Աբովյանի անվան պետական համալսարանում: 

Ժամանակակից դպրոցական գրադարանի գրադարանավարը պետք է ունենա 
որակապես նոր գիտելիքներ, հմտություններ, որոնման մեթոդներ, որոնք 
համապատասխանում են այսօրվա տեղեկատվական հասարակության 
պահանջներին, օգտագործողների սոցիալական կարիքներին: Այսօր 
գրադարանավարության ոլորտի մասնագետը, մի կողմից  պետք է ունենա հստակ 
ձևավորված նեղ մասնագիտական գիտելիքներ՝ կապված հատկապես 
գրադարանավարության և մատենագիտության հետ, բայց մյուս կողմից  այսօր 
որակյալ գրադարանագետին անհնար է պատկերացնել առանց ոլորտին 
համապատասխան գիտելիքների և գործնական հմտությունների՝ տեղեկատվական 
տեխնոլոգիաների, իրավունքի, հոգեբանության, սոցիոլոգիայի և 
մանկավարժության հմտությունների:  Նույնիսկ ոչ վաղ անցյալում գրադարանի 
աշխատակիցներից պահանջվում էր գրականության լավ իմացություն և 
ընթերցողներին գրքեր ընտրելու հարցում օգնելու կարողություն: Այսօր փոխվում 
են գրադարանների սոցիալական գործառույթները, հետևաբար փոխվում են նաև 
գրադարանավարների գործառույթները։ Սոցիալական միջավայրի և 
տեխնոլոգիաների զարգացման շնորհիվ նրանք ենթարկվում են ավելի բարձր 
պահանջների: Գրադարանավարների՝ որպես գրքերի և մշակութային 
ժառանգության պահապանների գաղափարը, որն առկա է գրադարանների 
վավերագրական ֆոնդերում, մնացել է անցյալում։ Այժմ, բացի սրանից, գրադարանի 
աշխատակիցը մասնագետ է, ով կարող է գրագետ աշխատել տարբեր տեսակի 
տեղեկատվական ռեսուրսների և տեխնոլոգիաների հետ՝ օգնելով իրականացնել 
տեղեկատվության որոնում՝ ելնելով օգտագործողների կարիքներից և 
պահանջներից: Գրադարանավարներից շատերը կարծում են, որ գրադարանավարը 
մասնագիտություն չէ: Այժմ մասնագիտական միջավայրում և հասարակության մեջ 
կա գրադարանային մասնագիտության ներկան ու ապագան հասկանալու և 
քննարկելու գործընթաց սոցիալական միջավայրի և տեխնոլոգիաների 
զարգացման շնորհիվ։ 

Շատերն այս մասնագիտությունը նույնացնում են գրքերի փոխառության հետ, 

ուստի տարակուսում են, որ կարող է   պահանջվել   հատուկ գրադարանային 
կրթություն: Հաշվի առնելով տեղեկատվական տեխնոլոգիաների աճող 
ներթափանցումը՝ գրադարանային մասնագիտությունն առաջիններից է, որ 
անհետանում է մոտ ապագայում: Դպրոցական գրադարանավարները միշտ եղել 
են միջկրթական ռեսուրս: Նրանք տրամադրում են ֆիզիկական և առցանց 
ռեսուրսներ ուսուցիչների և աշակերտների ընթերցանության կարիքները 
բավարարելու համար, բայց նրանք նաև կարող են ուսուցանել տեղեկատվական 
գրագիտության հմտություններ բոլոր առարկաների հարցումների միջոցով: 
Դպրոցական գրադարաններն ու գրադարանավարները պետք է օգնեն 
ուսուցիչներին հասկանալ իրենց հարուստ փորձը և հիշեցնել նրանց, որ դպրոցի 
գրադարանավարը կա բոլորի համար: Դպրոցական գրադարանավարները կարող են 
օգտագործել հարցումների հմտությունները ոչ միայն ուսուցիչներին և աշակերտներն 
սովորեցնելու համար, թե ինչպես գտնել որակյալ ռեսուրսներ, այլ նաև աջակցել 
ընթերցանությանը: Հարցն այն է, որ օգնենք մեր ուսանողներին դառնալու բարձր 
մակարդակի մտածողներ: Ընթերցանության հմտություններին աջակցելու միջոցով 
մենք օգնում ենք մեր աշակերտներին: 

3.1 Դպրոցական գրադարանավարի պարտականությունները 

1) Համաձայն հաստատության կանոնադրության՝ ապահովում է 
սովորողների և մանկավարժական աշխատողների գրադարանային 
հավաքածուից և տեղեկատվական միջոցներից անվճար օգտվելու իրավունքը, 
տրամադրում ուսումնական նյութի յուրացման համար համապատասխան 
տեղեկատվություն՝ անկախ նյութական կրիչի ձևից (գիրք, պարբերական և 
շարունակվող հրատարակություններ, թերթ, ամսագիր, տեսալսողական 
նյութեր)։ 

2) Աջակցում է սովորողների և մանկավարժական աշխատողների 
ինքնակրթության արդյունավետ կազմակերպմանը, մանկավարժական 
աշխատողների մասնագիտական զարգացմանը՝ ուսումնական ծրագրերին 
համապատասխանող, տարբեր կրիչների վրա պարունակվող (գրքային ֆոնդ, 
թվային և մագնիսական կրիչներ) տեղեկատվության տրամադրման միջոցով։ 
3) Համապատասխան պայմաններ է ստեղծում սովորողների 
համագործակցային, ստեղծագործական, հետազոտական և այլ հմտությունների 
զարգացման համար՝ ելնելով նրանց տարիքային առանձնահատկություններից։ 
4) Ձևավորում է հաստատության գրադարանային-մատենագիտական 
հավաքածուն,                        կազմակերպում է հավաքածուի համալրումը, կանոնակարգումը, 
պահպանումը և օգտվողներին տրամադրումը, վարում հավաքածուի այբբենական, 
թեմատիկ, էլեկտրոնային քարտարանը (առկայության դեպքում), ըստ կարիքների՝ 
ստեղծում է տվյալների բազա։ 5) 
Համալրում է դասագրքերի, գիտական, գիտահանրամատչելի, մեթոդական, 

գեղարվեստական գրքերի, տեղեկատուների, ճյուղային գրականության ամբողջական 
հավաքածու՝ թղթային և էլեկտրոնային կրիչներով։ 
6) Կազմակերպում է ֆոնդի տեղաբաշխումը, պահպանումը, տեղեկատվության 
տրամադրումը բաժանորդներին, վարում գրադարանային ֆոնդի տեղեկատու- 
մատենագիտական, այբբենական ցանկեր, թեմատիկ և էլեկտրոնային քարտադարան, 
բաժանորդական քարտերի հաշվառում, հաստատության կարիքներից բխող 
տվյալների բազա։ 
7) Իրականացնում է պարբերաբար համալրվող տեղեկատվության 
վերլուծական մշակում, տարբերակում, բաժանորդների խորհրդատվություն և 
անհատական սպասարկում, տրամադրում ընթացիկ տեղեկատվություն 
մանկավարժական աշխատողներին՝ կրթական գործընթացների կառավարման 
բարելավման համար։ 
8) Համագործակցում է այլ գրադարանների և մշակութային հիմնարկների, 
տեղեկատվական կենտրոնների հետ գրադարանային հավաքածուի համալրման և 
արդյունավետ փորձի ներմուծման նպատակով։ 
9) Աջակցում է սովորողներին՝ ընթերցասրահում դասերին 
պատրաստվելուն՝ օգտագործելով գրադարանային հավաքածուում առկա 
տեղեկատվությունը, այդ թվում` էլեկտրոնային (համացանցի) ռեսուրսները։ 
10) Օժանդակում է շնորհանդեսների, գրական քննարկումների, 
կինոդիտումների,   ներկայացումների, այլ մշակութային միջոցառումների 
կազմակերպմանը։ 
11) Աջակցում է այցելուների ընթերցողական պահանջների բավարարմանը, 
ապահովում ընթերցողներին գրադարանի ձեռք բերած նոր նմուշների վերաբերյալ 
տեղեկատվությամբ: 

 
3.2 Գրադարանավարի  գիտելիքներին, 

կարողությունների ն ներկայացվող պահանջները 

Հանրակրթության ուսումնական հաստատության գրադարանավարի պաշտոն 
զբաղեցնողը պետք է իմանա ստորև նշված նորմատիվ իրավական ակտերի այն 
դրույթները, որոնք վերաբերում են կրթության բնագավառին և կանոնակարգում են 
պաշտոնի նկարագրով ամրագրված լիազորությունները` 

ա. «Կրթության մասին», «Հանրակրթության մասին», «Երեխայի իրավունքների 
մասին», «Կրթության առանձնահատուկ պայմանների կարիք ունեցող անձանց 
կրթության մասին», «Հեղինակային և հարակից իրավունքների մասին», 
«Տեղեկատվության ազատության մասին» Հայաստանի Հանրապետության օրենքները, 

«Հայաստանի Հանրապետության պետական հանրակրթական ուսումնական 
հաստատություն» պետական ոչ առևտրային կազմակերպության օրինակելի 

կանոնադրությունը, իր պաշտոնային պարտականություններին վերաբերող՝ 
նախարարության համապատասխան նորմատիվ ակտերը, իրավական այլ 
փաստաթղթեր, 

բ. Անվտանգության տեխնիկայի, հակահրդեհային անվտանգության կանոնները, 
մինչբժշկական օգնության հիմունքները, սովորողների կյանքի և առողջության 
պահպանման հիմնական կանոնները: 
 

3.3 Որակավորման պահանջները, աշխատանքային 
ժամերը, հասանելիության առավելությունները 

Հանրակրթական ուսումնական հաստատության գրադարանավարի պաշտոն 
զբաղեցնողը պետք է ունենա բարձրագույն (բակալավր, դիպլոմավորված մասնագետ, 
մագիստրոս) կամ միջին մասնագիտական կրթություն` համապատասխան 
որակավորմամբ կամ վերջին տասը տարվա ընթացքում գրադարանային կամ 
մանկավարժական (կամ ուսուցչական) գործունեության առնվազն երկու տարվա 
աշխատանքային ստաժով: 
Դպրոցի գրադարանը պետք է բաց լինի դասերը սկսվելուց առաջ, դասերի 
ընթացքում և ավարտից հետո, այդ թվում՝ դասամիջոցներին, որպեսզի 
անհրաժեշտության դեպքում հասանելի լինի սովորողներին նաև դասերից դուրս 
ժամերին: Գրադարանի աշխատանքային ժամերը պետք է լայն գովազդվեն՝ 

• գրադարանի ինտերնետ կայքում 

• գրադարանի դռան վրա 

• դպրոցի գլխավոր մուտքի մոտ 

• հայտարարության թերթիկում 

Որքան հասանելի է գրադարանը, այնքան ավելի շատ են օգտվում դրանից: 
Ոքան հաճախ են օգտվում գրադարանից, այնքան այն ավելի է կարևորվում 
դպրոցում:  Որքան շատ է գրադարանը գնահատվում, այնքան ավելի 
կիրառելի և հասանելի կլինեն գրադարանի զարգացման ռեսուրսները: 
Գադարանի կայքի ստեղծումը հնարավոր է դարձնում դրա 24-ժամյա 
օգտագործումը: Կայքը պետք է  հաճախակի նորացվի, այն պետք է ներառի 
սովորողներին անհրաժեշտ բոլոր ռեսուրսները, որոնք հասանելի կլինեն 
նաև իրենց տներից երեկոյան ժամերին: Գրադարանավարը պետք է 
հնարավորություն տա աշխատակազմին ու սովորողներին՝ գտնելու 
անհրաժեշտ տեղեկատվությունը կայքի միջոցով: 

Աշակերտ-գրադարանավարի օժանդակությունը դրսևորվում է բազմաթիվ ձևերով՝ 
 

• ռեսուրսների տեղավորում ստելլաժներում, 

• օգնություն օրվա վերջում մաքրելու և կարգավորելու գործում, 

• գրքերի սպասարկման, կպչող թղթիկների փակցման և գրքերի կազմման 
գործերում, 

• ռեսուրսների որոնում գրադարանի կառավարման համակարգում, 

• ինտերնետ կայքի նորացում, 

• ռեսուրսների ստեղծում, 

• տեսաերիզների խմբագրում, 

• օժանդակություն այլ սովորողներին ռեսուրսների որոնման գործում, 

• նոր աշակերտ-գրադարանավարների ներգրավում։ 
 

Դպրոցի գրադարանավարը պետք է ունենա կառավարման հմտություններ, որոնք 
անհրաժեշտ են գրադարանի աշխատանքի կազմակերպման համար, այդ թվում՝ 

• ժամանակի կառավարում, 

• հետազոտական հմտություններ, 

• ճշտապահություն, 

• բյուջեի կազմման ու կառավարման ունակություն, 

• ժամկետներին հետևելու պարտաճանաչություն և կարգապահություն, 
• փաստաթղթերի հետ աշխատանքի կառավարում, 

• հաշվետվությունների կազմման հմտություններ։ 
 
 

3.4 Դպրոցի գրադարանավարի գործառությունները 

Դպրոցի գրադարանավարը պետք է՝ 
 

• կարողանա տիրապետել համակարգչային տեղեկատվական ծրագրերին, 
• կարողանա տիրապետել համակարգչային տեղեկատվական ծրագրերին, 

• գրադարանավարը պարտավոր է երաշխավորել, որ գրադարանում 
պատճենահանված բոլոր նյութերը հասանելի են, այն պայմանով, որ դրանք 
չեն  խախտում հեղինակային իրավունքը կամ օգտագործվում են օրենքի 
սահմաններում, 

• կարողանա վերահսկել սովորողների աշխատանքը գրադարանում և աջակցել 
նրանց, 

• կազմի գրավչ գրացուցակներ և խմբավորի ռեսուրսները, որպեսզի 
օգտվողները հեշտ գտնեն իրենց անհրաժեշտ նյութերը 
գրադարանում 

• զարգացնի գրադարանի պահուստն՝ ըստ դպրոցի, ուսուցիչների և                              

աշակերտների կարիքներին համապատասխան, 
• կարողանա զարգացնել սովորողների հետազոտական հմտությունները, 

• ունենա հիմնարար հմտություններ ՏՀՏ-ից, կարողանա օգտագործել 
Microsoft Office ծրագրերը, 

• տիրապետի տվյալների բազան, կարողանա օգտվել emis-ից և կառավարի 
(https://www.arlis.am/DocumentView.aspx?DocID=158222, 
https://crm.dshh.am/#/login) 

• կարողանա կազմել գրադարանի գործունեության փաստաթղթեր, այդ 
 թվում գրադարանի զարգացման, մատուցած ծառայությունների մասին,   
տարեկան պլաններ,  ինչպես նաև հաշվետվություններ, 
• լինի համբերատար և ուշադիր ունկնդիր` պատրաստ լինելով 

հատկացնել բավարար ժամանակ յուրաքանչյուրին: 
 

3.5 Ուսուցիչների և գրադարանավարների միջև 
համագործակցության  կարևորությունը 

Ուսուցիչները և դպրոցի գրադարանավարը պետք է աշխատեն միասին՝ ապահովելու 
համար, որ անհրաժեշտ ռեսուրսները ոչ միայն հասանելի լինեն, այլև տարիքին 
համապատասխան: Դա հնարավոր է միայն համագործակցության միջոցով: Կարևոր է, 
որ դպրոցի գրադարանավարն այս գործընթացում չնահանջի: Եթե ուսուցիչներին 
ժամանակ է պետք՝ դասը պլանավորելու համար, ապա դպրոցի գրադարանավարներին 
նույնպես անհրաժեշտ է պլանավորման ժամանակ. դա պետք է արվի միասին և 
իդեալական: 

Դպրոցական որոշ գրադարաններ կարող են ունենալ միայն փոքր քանակությամբ 
ռեսուրսներ: Այնուամենայնիվ, եթե ժամանակը կբավականացնի, հնարավոր է 
տրամադրել առցանց և ֆիզիկական ռեսուրսներ կոնկրետ դասերի համար: 
Միասին պլանավորումը նաև հնարավորություն կտա ստեղծել դասեր, որոնք 
ներառում են հմտություններ ՝ ուսանողներին ակադեմիական ընթերցանության մեջ 
նպատակային ներգրավելու համար: 
 

3.6 Դպրոցական գրադարանի խնդիրները 

Գրադարանները գոյություն ունեն հազարավոր տարիների ընթացքում: Անհիշելի 
ժամանակներից նրանք եղել են հասարակության հոգևոր հարստության 
պահապանները, բոլոր նրանց օգնողները, ովքեր օգտագործում են դրանք: 
Ժամանակի ընթացքում մարդը փոխվում է. գիտությունն ու տեխնոլոգիան 
զարգանում են. դպրոցական ծրագրերը դառնում են ավելի բարդ. երեխաները 
տարբերվում են, բայց մարդկությունը սեփական ինտելեկտը զարգացնելու ավելի լավ 
միջոց չի գտել, քան կարդալը: Բայց այսօր գիրքը դադարել է գիտելիքի միակ աղբյուրը 

https://www.arlis.am/DocumentView.aspx?DocID=158222
https://crm.dshh.am/#/login

լինելուց։ Տեսա և աուդիո նյութերը, համակարգչային ցանցերն ու ծրագրերը ոչնչացրել 
են նրա տեղեկատվական մենաշնորհը և ավելի ու ավելի են ներդրվում գիտելիքի 
բոլոր ոլորտներում։ 

Դպրոցական գրադարանն ավելին է, քան պարզապես գրադարան: Եվ ոչ միայն 
դպրոցականը, այլ ցանկացած ուսումնական գրադարան։ Ուսումնական գործընթացի 
հաջող                         կազմակերպումը բաղկացած է բազմաթիվ գործոններից։ Դրանցից մեկը 
դպրոցի գրադարանն է, որն այսօր պետք է դառնա հիմնական օղակը թե՛ 
ուսուցիչներին, թե՛ աշակերտներին անհրաժեշտ տեղեկատվություն տրամադրելու 
համար։ Կարևոր է հասկանալ, որ դպրոցի գրադարանը միայն ավանդական դարակ 
չէ: Աստիճանաբար այն դառնում է արտադասարանական և նախագծային 
գործունեության կենտրոն՝ իրացնելով կրթական տարածքի ներուժը։ Հետագայում 
գրադարանը կարող է դառնալ                        նաև տեղեկատվության թվային աղբյուրներից 
օգտվելու մեդիա տարածք: Միևնույն ժամանակ, գրադարանավարը դառնում է ոչ 
միայն գիտելիքի պահապանը, այլև դրա դիրիժորը։ Ուստի այսօր կարևոր դեր է 
խաղում ուսուցիչ-գրադարանավարների մասնագիտական զարգացումը, որն օգնում 
է, ի թիվս այլ բաների, սովորել աշխատել էլեկտրոնային կատալոգների հետ: 

Գրադարանը, լինելով կրթական միջավայր, պետք է ակտիվացնի երեխայի 
ստեղծագործական, ինտելեկտուալ ներուժը։ Դպրոցական ցանկացած գրադարանի 
հիմնական խնդիրն է աջակցել աշակերտներին և ուսուցիչներին ուսումնական 
գործընթացում: Առանց լավ գրադարանի՝ դպրոցը չի կարող բարձր մակարդակով 
կատարել իր ուսումնադաստիարակչական գործառույթները։ Եթե դպրոցը 
ցանկանում է բարձրացնել գրագիտության մակարդակը, ապա պետք է ներառի 
դպրոցի գրադարանն և գրադարանավարին ուսումնառության մեջ: Դպրոցական 
գրադարանը աշակերտների մեջ սերմանում է մշտական ինքնակրթության 
անհրաժեշտություն, զարգացնում է երևակայությունը, խթանում է քաղաքացիական 
պատասխանատվությունը: Դպրոցական գրադարանը պարտավոր է ուսումնական 
գործընթացին տրամադրել տեղեկատվություն և համապատասխան փաստաթղթեր։ 
Միաժամանակ իրականացնում է դպրոցի ուսուցչական կազմին սպասարկող 
հատուկ գրադարանի և հանրային գրադարանի գործառույթներ՝ աշակերտներին 
տրամադրելով արտադասարանական նյութեր, աջակցելով արտադասարանական 
աշխատանքներին։ 
Միաժամանակ, ի տարբերություն հանրային և հատուկ գրադարանների, դպրոցական 
գրադարանն անկախ չէ, այլ դպրոցի կառուցվածքային միավորն է։ 
Ե՛վ առաջին դասարանցին, և՛ դպրոցի շրջանավարտը, և՛ ուսուցիչը, և՛ ուսումնական 
հաստատության տնօրենը ներգրավված են ընդհանուր ուղեծրի մեջ, որի անունը 
կրթություն է։ Ապացուցված է, որ գրադարանավարների և ուսուցիչների 
համագործակցությունը նպաստում է աշակերտների գրագիտության մակարդակի 
բարձրացմանը, խթանում է ընթերցանության հմտությունների զարգացումը, ինչպես 

նաև տեղեկատվական և հաղորդակցական տեխնոլոգիաների օգտագործման 
ունակության զարգացումը: 

Գրադարանավարի և սովորող-ընթերցողի փոխազդեցությունը հիմնված է 

«համաստեղծման մանկավարժության» սկզբունքների վրա, որտեղ գրադարանն 
ակտիվ դեր է խաղում: Գրքի նկատմամբ կայուն հետաքրքրության ձևավորումը, 
ընթերցանության մշակույթի կրթությունը, ստեղծագործական մտածողության 
զարգացումը գրադարանն իրականացնում է անհատական և ընթերցողի զարգացման 
նորարարական և ավանդական մեթոդներով: Սա առաջին հերթին անհատական 
աշխատանք է, որը կառուցված է երկխոսության տեսքով։ 
Երկրորդը ուսանողի արտադասարանական կյանքն է։ Հենց դրա մեջ է դրսևորվում 
երեխայի կյանքի հուզական, հոգևոր կողմը։ Հոգեբաններն ասում են, որ անձի 
զարգացումը տեղի է ունենում միայն անձի գործունեության գործընթացում: Հաճախ 
երեխաները գրադարան են գալիս պարզապես զրուցելու, ուրախություն կամ վիշտ 
կիսելու, աջակցություն, հավանություն կամ խորհուրդ ստանալու համար: 

Դպրոցական գրադարանն այսօր անհրաժեշտ օղակ է կրթական միջավայրում, և 
ինքնին այն նյութական և հոգևոր միջավայրն է, որն ընդունակ է ակտիվացնել 
երեխաների և մեծահասակների ստեղծագործական գործունեությունը: 
Այժմ դպրոցական գրադարանները զբաղված են տարատեսակ աշխատանքներով՝ 
կապված դասագրքերի, տնօրինության գործավարական հանձնարարությունների և 
այլնի հետ: Ժամանակակից գրադարաններն էականորեն տարբերվում են շատերիս 
պատկերացրած գրադարաններից: Գրադարանները դադարել են միայն «գիրք տալ — 
վերցնել» գործառույթը կատարելուց: Գրադարաններն ընթերցողներին գրավելու 
նորանոր ուղիներ են որոնում: Այսօր գրադարաններում      սկսվել է գրքերի 
թվայնացումը, որի շնորհիվ ընդլայնվում են սպասարկման շրջանակները: Թվային 
գրադարանը ժամանակի ու տարածքի սահմանափակում չունի, ապահովում է գրքի 
երկարաժամկետ պահպանությունը: Թվայնացված գրքերը   դրվում են կայքում, որի 
միջոցով պահպանվում է գրակնությունը և բոլորը կարող են դրանից օգտվել։ 

Դպրոցական գրադարանների նպատակն է կրթական գործընթացին զուգահեռ 
տեղեկատվության ապահովումը, մանկավարժների կրթական գործընթացին 
աշակերտների աջակցությունը: Պետք է աջակցել աշակերտներին, որպեսզի նրանց 
ունակությունները զարգանան ու դառնան հոգով հարուստ անհատներ: 

Դպրոցական գրադարանների նպատակն է` գրադարանային սպասարկման 
կազմակերպումը` համախմբելով դպրոցի բոլոր աշակերտներին: Դպրոցական 
գրադարանների առաջնային խնդիր է դիրվում ֆոնդերի ձևավորումը: Եթե 
մանկական գրադարանները ձեռք են բերում համակողմանի գրականություն 
գեղարվեստական, գիտաճանաչողական, տեղեկատու ,որը կարող է ապահովել՝ 
երեխաների բարոյական, ընդանրապես դաստիարակության խնդիրները և նպաստել 

նրանց ազատ ժամանցի ճիշտ կազմակերպմանը, ապա այլ են մոտեցումները 
դպրոցական գրադարանների: Այստեղ հիմնական ելակետը ուսումնական, 
ծրագրային, մեթոդական գրականությամբ աշակերտներին ու մանկավարժներին 
ապահովելն է: Դպրոցական գրադարանների ֆոնդերում անհրաժեշտ է ունենալ 
բավարար գրականություն, որը նպաստի օգտվողի կրթական ընթացիկ և հետագա 
գործունեությանը, մասնագիտական կողմնորոշմանը: Դպրոցականների մեջ գրքի 
նկատմամբ հետաքրքրության ձևավորումը հասարակության կարևոր խնդիրներից 
մեկն է: Այս խնդրի լուծմանը կցված են ծառայելու ոչ միայն դպրոցը, այլև 
գրադարանները։ Ինչպես բացահայտել երեխայի ընդունակությունները, իսկապես 
զարգացնել դրանք, ինչպես պարզել նրա հետաքրքրությունները, ինչպես ձևավորել և 
զարգացնել նրա գեղագիտական ճաշակը և այլն: Ամենակարևորը  թերևս երեխայի 
վստահությունը ձեռք բերելն է: Երեխան չի սիրում իրեն թելադրվող 
պարտավորեցնող խոսքն ու գործելակերպը: Ուստի գրադարանավարը պետք է 
զգուշորեն՝ մանկավարժ - հոգեբանի հմտությամբ կարողանա շահել երեխայի 
վստահությունը։ Նա իր տեսադաշտում պետք է պահի ոչ միայն վարժ ու սահուն 
կարդացողներին, այլ նաև դժվարությամբ կարդացողներին: 
Գրադարանավարի դերը շատ մեծ է աշակերտներին գրքին ու գրականությանը 
կապելու գործում: 

Նոր սերնդի ստանդարտին համապատասխան՝ դպրոցական գրադարանի խնդիրները 
դարձել են ավելի կոնկրետ. 
- ուսուցիչների հետ միասին գրադարանավարը գրքի միջոցով   պարտավոր է 
նպաստել տարրական կրթության անձնական արդյունքների ձեռքբերմանը, 
որոնք, ըստ ստանդարտի, պետք է արտացոլեն «հպարտության զգացումները 
իրենց հայրենիքի, ժողովրդի պատմության նկատմամբ», 
- ուսուցիչների հետ միասին, գրադարանավարը աշխատանքի բոլոր 
ձևերով և մեթոդներով պետք է նպաստի խոսքի միջոցների և տեղեկատվական 
և հաղորդակցական տեխնոլոգիաների միջոցների ակտիվ օգտագործմանը 
հաղորդակցական և ճանաչողական խնդիրների լուծման համար։ 
 

3.7 Գրադարանավար - հոգեբան 

Գրադարանավարների շրջանում հաճախ կարելի է գտնել հարցաթերթիկների 
արդյունքներ, որտեղ հիմնական հարցն է՝ «գրադարանը հոգեբանի կարիք ունի՞»: 
Հարցվածների մեծամասնությունը կարծում է, որ գրադարանում անհրաժեշտ են 
հոգեբաններ, և հոգեբանի ներկայությունը հիմնարար է ոչ թե որպես անձնական 
հարցերի խորհրդատու, այլ որպես գրադարանի անձնակազմի հոգեբանական և 
մանկավարժական գիտելիքների մակարդակի բարձրացման մասնագետ: Այս հարցի 
նկատմամբ հետաքրքրությունը հասկանալի է. երեխաների և դեռահասների 
հոգեբանական բնութագրերի իմացությունը մղում է գրադարանավարներին փնտրել 

ընթերցողների հետ աշխատանքի նոր ձևեր և մեթոդներ, ընթերցանության գրավման 
նոր մեթոդներ: Երեխաների և դեռահասների զարգացման հոգեբանության 
իմացությունն անհրաժեշտ է ընթերցողների հետ շփվելիս, միջոցառումներին 
նախապատրաստվելիս, գրքային ֆոնդ կազմելիս։ 

Երեխաների հետ աշխատելու մեջ մանրուքներ չկան, ամեն ինչ պետք է մտածել։ 
Միջոցառմանը նախապատրաստվելիս կարևոր է իմանալ, թե որքան ժամանակ 
կարող են տարբեր տարիքի երեխաները պահել իրենց ուշադրությունը, ինչպես 
ընտրել իրենց տարիքին համապատասխան դիդակտիկ նյութ, ընտրել տեքստի 
ընթերցման ճիշտ արագությունը՝ պահպանելով ինտոնացիայի բոլոր 
հատկանիշները և այլն: Գրականություն կազմելիս անհրաժեշտ է հաշվի առնել 
տեքստի և նկարազարդումների երեխաների ընկալման տարիքային 
առանձնահատկությունները: Նրանք կարծում են, որ երեխաներին նույնպես դուր 
կգան վառ, գունավոր ներկված կենդանիները։ Պետք է զգույշ լինել նաև կրտսեր 
տարիքի ուսումնական գրականություն ընտրելիս։ Ամեն «գիրք» չէ, որ կարելի է 
երեխային առաջարկել որպես ընթերցանության ձեռնարկ: Երբեմն նկարների 
առատությունը շեղում է երեխայի ուշադրությունը։ 
Այս առումով ակնհայտ է հոգեբանական գիտելիքների անհրաժեշտությունն ու 
արդիականությունը։ Հոգեբանների կողմից գրադարանում իրականացվող գիտական, 
մեթոդական և հետազոտական աշխատանքները անհրաժեշտ տեղեկատվական և 
գործնական աջակցություն են գրադարանավարներին: Այն համատեղում է 
աշխատանքի հոգեբանական մեթոդները գրադարանային պրակտիկայի հետ. այն 
օգնում է գրադարանի աշխատակիցներին գրագետ կազմակերպել միջոցառումներ, 
լրացնել գրականությունը՝ տարիքային ընթերցանության հատկանիշներին 
համապատասխան: 

Այսպիսով, մենք հանգեցինք այն եզրակացության, որ ժամանակակից աշխարհում 
գրադարանը ևս պետք է լինի ժամանակակից՝ հարմարեցված արդի կրթական 
համակարգին: Գրադարանի դերը փոխվում է հասարակության ու 
տոխնոլոգիաների զարգացման ազդեցությամբ, փոխվում է նաև գրադարանավարի 
պարտականությունները․ այսօր պետք է տիրապետել նոր տեղեկատվական 
տեխնոլոգիաներին, իմանալ և տիրապետել նոր տեղեկատվական 
ռեսուրսներին, լինել հոգեբան: 

Մենք կարծում ենք, որ որքան էլ կատարյալ լինեն տեխնոլոգիաները, աճի 
էլեկտրոնային պարբերականների, հրապարակումների քանակը, միևնույնն է, 
գրադարանը կշարունակի իր առաքելությունը և՛ մեդիագրադարանի, և՛ առկա 
գրադարանի տեսքով: 

Ինչպես ներկայացրել եմ աշխատանքիս մեջ, այսօրվա գրադարանը պետք  է վաղվա 
բարձրորակ ուսուցման նախապայմաններից մեկը լինի և պետք է 
համապատասխանի նոր կրթության պահանջներին՝ թվային, հարմարավետ 
գրադարան, ուր կձգտի յուրաքանչյուր աշակերտ: 

